
				এই পাতাটির মুদ্রণ সংশোধন করা প্রয়োজন। 
>敬总
যাহাঁদের বিভব মিত্রের উপকারে লাগে, যাহাদের ধন দীনজনে । উপকারে লাগে এবং যাহাদের প্রাণ ভীতজনের উপকারে লাগে, তাহাদেরই জীবন সুজীবন । ৭১ ৷
ভগবন, কৌশলেশ্বর পূৰ্ব্বজন্মে কি কুকৰ্ম্ম করিয়াছিলেন, যাহার ফলে তিনি শেষে অত্যন্ত তুর্দশাপ্রাপ্ত হইলেন ? ৭২ ৷
রাজা সাশ্রনয়নে এই কথা জিজ্ঞাসা করিলে ভগবান সন্তাপনাশিনী দশনকান্তি বিকিরণ করিয়া তাহাকে বলিলেন । ৭৩ ৷
মহীপাল, তুমি শোক করিও না ; সংসারের এইরূপই স্বভাব। অসত্য পদার্থসকলের অনিত্যত এইরূপই হইয়া থাকে। ৭৪ ৷
এই বিস্তত সংসাররূপ বনমধ্যে স্বভাবতঃ চঞ্চল কালভূঙ্গ স্বচ্ছন্দজাত পুষ্পস্বরূপ জনগণের জীবরূপ কিঞ্জল্কপুঞ্জ অনবরত কবলিত করিতেছে । ৭৫ ৷
এই দৃশ্যমান ভোগসকল চকিতহরিণীর লোচনের ন্যায় চঞ্চল। রাজ্যলক্ষী নিবিড় মেঘের বিদ্যোতিন বিদ্যুতের ন্যায় ক্ষণকাল মধ্যেই অলক্ষ্য হন । এই নূতনবয়স্ক শরীর পদ্মে বালাতপরাগের ন্যায় ক্ষণস্থায়ী। জীবনরূপ জলবিন্দু সংসাররূপ মরুস্থলে সত্বর শুকাইয়া যায়। ৭৬ ৷
মৈত্রীযুক্ত মন, পরহিতেচ্ছ, ধাৰ্ম্মিকতা, গর্বের্বর উচ্ছেদে সমর্থ শান্তিতে পরিচয়, এই চারিটিই বিষয়মুখে পরাজু,খ সুখিগণের তত্ত্বানুসন্ধান এবং ইহাই - অসার সংসারে বিকারবর্জিত পরিভব । ৭৭ ৷
দুঃখ উপস্থিত হইলে লোকে হঠাৎ যেন প্রস্তরখণ্ড দ্বারা আহত হইয়াছে মনে করিয়া শোক করে, কিন্তু ঐ দুঃখাগমের প্রতীকার
করে না । ৭৮ ৷
লোকের সংসারক্লেশ দেখিয়াও বিবেক হয় না। তথাপি সে মোহবশতঃ পাপ কাৰ্য্য করে । ইহার কি করা যাইতে পারে । ৭৯ ৷

